
Markaziy Osiyoda XVIII asr o’rtalaridagi xalgaro
munosabatlar xususida

Avaz Amon o’g’li Ergashev
kaganyangi@gmail.com
Buxoro davlat universiteti

Annotatsiya: Ushbu magolada Afg‘oniston hukumdori  Ahmadshoh
Durroniyning Sharqiy Turkiston hududlari uchun musulmon davlatlari bilane
birgalikda Xitoy Sin imperiyasiga qarshi ittifoq shakllantirishga bo‘lgan urinishi
xususida fikr yuritiladi.

Kalit so’zlar. Jung‘or, “Oq tog‘li”, “Qora tog‘li”, qo‘zgolon, elchi, ittifoq,
birlashish, harbiy yurish, xo‘jalar

On international relations in Central Asia in the mid-18th
century

Avaz Amon oglu Ergashev
kaganyangi@gmail.com
Bukhara State University

Abstract: This article discusses the attempt of the ruler of Afghanistan Ahmad
Shah Durrani to form an alliance with the Muslim countries for the territories of East
Turkestan against the Qing Empire of China.

Keywords: Jungar, “White Mountain”, “Black Mountain”, uprising, ambassador,
alliance, unification, military march, masters

XVIII asr o‘rtalarida Markaziy Osiyo hududida siyosiy vaziyat o‘zgarib, Jung‘or
xonligi Xitoyning Sin imperiyasi tomonidan 1757 yilda bosib olingan. Jung‘orlarning
shafgatsiz qirg‘in qilinishi va Xitoy qo‘shinlarini Samargandga harbiy yurish gilish
rejasi borligi tog risidagi xabarlar O‘rta Osiyo musulmonlari tomonidan oxir zamonda
islom dinida bashorat gilingan yajuj-majujlar tajovuzi sifatida baholangan.

Jung‘orlarga garshi Xitoy hukumdori Syan Lun SHargiy Turkistonda hokimiyat
uchun kurashib kelayotgan “Oq tog‘li” va “Qora tog‘li” xo‘jalardan foydalangan.
Ammo, yangi ittifogchi Burxoniddinxo‘ja va ukasi Jahonxo‘jalar Sin imperiyasiga
bo‘ynsunishdan bosh tortishi, Chjao-Xoy, Fu-De kabi generallarni isyonni botirish
uchun yuborishga va ommaviy qirg‘inga sabab bo‘lgan. Xo‘jalarning Badaxshonga
gochishi, Badaxshon hukumdori Sultonshohni Sin imperiyasi bosimi ostida xo‘jalarni

WWW.OPENSCIENCE.UZ 1241 @) ]



"SCIENCE AND EDUCATION" SCIENTIFIC JOURNAL / ISSN 2181-0842 MAY 2022 / VOLUME 3 ISSUE 5

gatl etishiga olib kelgan[8, 690]. Bu keyinchalik Markaziy Osiyoda Xitoyga garshi
harbiy ittifoq tuzish uchun qulay vaziyatni vujudga keltirgan.

Xitoyga qarshi musulmon davlatlarining siyosiy-harbiy ittifogini tuzish
shuningdek, o‘z mustagilliklarini saglab golish uchun Burxoniddin xo‘ja va Jahon
xo‘jalar yuborgan vakillar butun musulmon mamlakatlariga borib, ularni Xitoyga
garshi birlashishga, g‘azovotga chorlaganlar. Xitoyning Sin imperiyasi ma’murlari
SHarqiy Turkiston xo‘jalarining Qo‘qon xoni Erdonabiy (xitoychada Odona) bilan
ittifoqi tuzilishidan xavotirga tushgan. Generallardan biri CHjao-Xoy katta qo‘shin
bilan Qo‘qon chegaralariga yaginlanishi, (1758 y) Erdonabiy tomonidan o‘zini Sin
hukumatining vassali ekanligini tan olishiga sabab bo‘lgan. Imperator Syan Lun O‘rta
Osiyo hukumdorlarining vassalliklariga ganoat hosil gilmay, 130 kishidan iborat
elchilar guruhini O‘rta Juz xoni Abulmamet va Ablay sultonga yuborib, keyingi vyil
bahrda uning qo‘shinlari Xxitoyliklar odatiga ko‘ra, Ahmad Yassaviy qabri va
Samarganddagi Kok tog‘larga qurbonlik keltirishga yuborilishi, qozoglar esa, vyil
ko‘rsatuvchi sifatida 10 ming kishilik qo‘shin va ozig-ovqgat zahiralari tayyorlab
qo‘yishlari talab gilingan. Samargandga yuboriladigan qo‘shinlarning umumiy soni 80
ming ekanligi, Irtish daryosi bo‘yida qozoq sultonlarning qo‘shinlari birlashishi tarixiy
adabiyotlarda keltirib o‘tilganligining guvohi bo‘lish mumkin. Xitoyliklarning
Turkiston va Samargandga harbiy yurish qilish rejasi Avg‘oniston hukumdori
Ahmadshoh Durroniy (1747-1773 yy) tomonidan Xitoyga qgarshi ittifoq tuzish rejasini
vujudga keltirgan. Ittifoqga, qozoq juzlari, Qo‘qon xoni Erdonabiy, Xo‘jand hokimi
Fozilbiy, Shargiy Turkistonning ayrim beklari xayrixoh bo‘lganlar.

Badaxshon hukumdori Sultonshoh Xitoy vassalli bo‘lib, Xitoy talablarini so‘zsiz
bajarib, Sin imperiyasi manfaatlariga mos keluvchi siyosat yuritgan. SHuningdek,
imperator Syan Lun tomonidan 1763 yilda Badaxshon orgali Avg‘oniston hukumdori
Ahmadshoh Durroniyga elchi sifatida Jun Jun ismli amaldor yuborilgan. Sultonshoh
og‘ir tog® yo‘lidan yurish giyinligi sababli maktubni Avg‘on hukumdoriga o‘zi
yuborishini ta’kidlab, elchini ortga gaytargan. Sultonshohning Sin imperiyasiga
garamligi, Xitoyga o‘lpon yuborib turishi, xizmatlari evaziga Xitoy saroyida ikkinchi
darajali kichik general unvoni bilan tagdirlanganligi N.Ya.Bichurin ma’lumotlarida
keltirib o‘tilgan.

1762 yil kuzida sibir liniyasida targalgan xabarlarga ko‘ra, Ahmadshoh Durroniy
gozoglar, Xeva, Buxoro, Qo‘qon xonlariga vakillar yuborib, g‘ayridinlarga garshi
birlashishga chagira boshlagan. 1764 yil 15 mart kuni Sibir liniyasi qo‘shinlari
qo‘mondoni N.I.Shpringer tomonidan Sankt-Peterburgga yo‘llangan maktubda, Sulton
Ablay huzuriga 20 kishilik Avg‘oniston elchilari kelib, Ahmadshoh qo‘shinlari
gozoglar yeriga yaginlashganda, otlar va chorva mollarini haydab kelishlari, buning
uchun oltin, kumush bilan hag to‘lanishini ma’lum gilgan[9, 186]. Sin imperiyasiga
garshi tuzilayotgan ittifagga O‘rta Osiyodagi barcha davlatlar ham qo‘shilavermagan.

Jumladan, Afg‘oniston tomonidan 1750-52 yillarda Amudaryoning chap sohilidagi
Buxoro amirligiga garashli bo‘lgan Balx, SHibirg‘on, Andxoy, Qunduz, Maymana
kabi bekliklarni bo‘ynsundirishi Buxoroni Avg‘oniston bilan ragib davlatga
aylantirgan.

Avg‘on hukumdori Xitoy bilan munosabatlarni diplomatik yo‘l bilan hal gilishga
urinib ko‘radi. 1762 vyilning kuzida Ahmadshoh 40 kishidan Xudshimirxon
boshchiligdagi elchilarni Xitoyga yuboragan. Elchilarning oldiga qo‘yilgan asosiy
vazifa Shargiy Turkiston mustaqilligini ta’minlash, aks holda Ahmadshoh harbiy
harakatlarni boshlab, Ili daryosi bo‘ylariga kelishini ma’lum qilish bo‘lgan.
Afg‘oniston elchilari Pekinda sovuq kutib oliib, Avg‘oniston hukumdori talablari rad
etilgan. 1763 yil Orenburgga kelgan xo‘jandlik savdogar Abdul Fattoh bergan
ma’lumotlarida, 1763 yil kuzi yoki 1764 yilning bahorida Afg‘oniston-Xitoy o‘rtasida
urush boshlanishi mumkinligi, Ahmadshoh Buxoro chegaralari atrofiga 100 ming
qo‘shin to‘plagani, qozog xonlari Abulmambet va Nuralixon oldiga kelgan Avg‘on
elchilari 40 minglik ilg‘or qo‘shin va 2 ming fil yo‘lga chigganligi, yo‘llarni tuzatish,
quduglar gazish bilan shug‘ullanish zarurligini aytganlari bilan bog*liq fikrlar mavjud.
Ushbu mazmundagi xabarni 1763 yil 13 avgustda rus agenti Matvey Arabov ham
tasdiglagan. U Qo‘qon xoni Erdonabiy ham Ablay sultonga maktub yo‘llagani,
maktubda Amadshoh bilan hamkorlik gilishga chagirib, Erdonabiyning Ahmadshoh
bilan kelishgani ham ma’lum gilgan.

Ahmadshohning Xitoyga qarshi harbiy yurishi, qo‘shinlar soni, yurish vaqti
xususida bir-biriga mos kelmagan xabarlar targalgan. Bizning fikrimizcha, bu xabarlar
Avg‘oniston hukumdori tomonidan yoki Avg‘oniston bilan Xitoy o‘rtasida urush
bo‘lishini istovchilar tomonidan targatilgan bo‘lish etimoli yuqori. Ketirilgan
xabarlarning birida, 1763 yilda Ahmadshoh 33 sana (har bir sanada 10 ming kishi bor
deb keltiriladi), ya’ni 330 ming kishilik qo‘shin bilan Toshkent va Qo‘qon oralig‘ida
ekanligini ko‘rishimiz mumkin. Avg‘on hukumdori Hindistonda skixlar bilan urush
olib borishiga garamay, Toshkent va Qo‘qon oralig‘ida qo‘shin to‘playotganligi xabari
Pekinga ham etib kelgan. SHu sababli, imperator Syan Lun Samargandga mo‘ljallagan
harbiy yurishini goldirganligi G.E. Grum-Grjimaylo ma’lumotlarida keltirib o‘tiladi.

O‘sha vaqgtda Xitoy Rossiya savdogarlarini o‘z hududida erkin savdo gilish
huqugini bermagan, 1689 yildagi noteng Nerchinskiy shartnomasi orgali Albazin
hududlarini Rossiyadan tortib olgan. Rossiya Xitoyga bosim o‘tkazish maqgsadida 1764
yil kapitan Bogdan Aslonovni Ahmadshoh Durroniy huzuriga yuborib, Xitoy bilan
urushda, Rossiya imperiyasi Avgonistonni qo‘llab-quvvatlashini ma’lum qilgan.
Ammo, Ahmadshoh Durroniy Bogdan Aslonov Qandahorga kelganda, Hindiston
skixlari bilan urushda bo‘lib, elchilik natijasiz tugagan.

Avg‘oniston hukumdorining Toshkent va Qo‘qon oralig‘ida qo‘shin to‘plashi
bilan bog‘liq ko‘plab tarixiy adabiyotlarda ma’lumotlar keltirib o‘tilsada, o‘sha davr

siyosiy vaziyatidan xulosa gilinadigan bo‘lsa, bu ishni amalga oshirish imkoni
yo‘qligini bilib olish mumkin. Chunki, Buxoro va Avg‘oniston munosabatlari
keskinligi bartaraf etilmagan bo‘lib, H.Vamberi ma’lumotlarida, hatto 1860 yillarda
ham Avg‘on Turkistoni Buxoro va Avg‘on amirlarining o‘zaro kurash maydoni
ekanligi tilga olingan. Xitoy saroyining O‘rta Osiyodagi siyosiy jarayonlardan yaxshi
xabardor emasligi sabab Samargandga rejalashtirilgan harbiy yurish goldirilgan.
Ahmadshoh Durroniy boshchiligidagi Xitoyga qgarshi harbiy ittifoq amaliy ahamiyatga
kasb etmagan.

